
СаркаОӑк сассиппӗ Мария Дискусси 

артистсем кӑтартса парайман сӑнарӑн хӑш-пӗр енӗ-
сене М.Мурзакова шыраса тупнӑ. Мурзакова - Гра
финя оперӑра характер нумай енлӗхне кӑтартать. 
Пӗрремӗш курӑнура вӑл ҫиллес те мӑкӑрти карчӑк, 
тӑваттӑмӗш картинӑра -хӑрушла этем, ҫав вӑхӑтрах 
тата питӗ хӑравҫӑ ҫын иккен. Тепӗр тӗлте тӗлӗнмел-
ле сивӗ мӑнаҫлӑх. Унпа пӗрлех хӑйне евӗрлӗ чипер-
лӗхпе сапӑрлӑх йӗррисене те тупать. Ҫак оперӑрах 
артистка тата икӗ роль вылять: Полина тата Гувер
нантка. 

Юлашки ҫулта вал тата икӗ оперӑра хӑйӗн пулта-
рулӑхӗпетӗлӗнтерчӗ. А.Моцартӑн «Свадьба Фигаро» 
оперинче Марцелина - кӑсӑкла роль. Урӑх чӗлхепе 
ӑна характерна парти теҫҫӗ. Кулӑшла, хӑйӗн ӗҫӗпе 
тарӑхакан хӗрарӑм. 

Тепӗр парти - М.Мусоргский ҫырнӑ «Борис Году
нов» оперӑри Шинкарка - хупах хуҫи. Ку роль те 
тӗлӗнмелле ӑнӑҫлӑ пулса тухрӗ. Сасси, ҫулсем иртнӗ 
пулсан та, тап-таса, ҫамрӑк чухнехи тембрпа шӑран-
са тухать. 

М.Мурзакова чӑваш композиторӗсен оперисенче, 
опереттисенче, музкомедисенче хӑйне евӗр кӑсӑк 
сӑнарсем тупать. 

Ф.Васильевӑн «Шывармань» оперинче вӑл - Ма
как, «Анаткасра» опереттӑра - Улюкка (тӗлӗнмеле 
кӑсӑк сӑнар ӑсталарӗ вӑл кӑштах катӑкрах хӗр ролӗ-
нче). А.Асламасӑн «Айтар» оперинче вӑл - Пинерпи, 
Г.Хирбюн «Нарспи» оперинче - Нарспи амӑшӗ тата 
Элекҫӗ. Чӑвашла спектакльсенче юрланӑ партисем 
ҫинчен чи ырӑ сӑмахсемпе ҫеҫ асӑнса хӑварас ки
лет. 

Хальхи вӑхӑтра театрта ҫамрӑксем чылай. Вӗсен 
йышӗнче ят-сум илме ӗлкӗрнӗ чаплӑ юрӑҫсем сахал 
мар. М.Мурзакова ҫамрӑксемпе алла-аллӑн тытӑнса 
ӗҫлет, кирлӗ ҫӗрте пулӑшса, канашсем парса хавха-
лантарать вӗсене. Вӗсен шутӗнче - М.Мокшанов, 
К.Ефремов, В.Смирнова, М.Еланова, С.Ефремов, 
Л.Яковлева, В.Николаев, С.Рыбакова тата ыттисем. 

Миҫе тӗрлӗ концерт профамми туман-ши тата юрӑҫ 
ҫак ҫулсенче? Шучӗ те ҫук. Ялсенче, район центрӗсенче, 
хуласенче, патшалӑх шайӗнчи пысӑк уявсенче унсӑр кон
церт иртмен. Яланхи концертмейстерӗпе Алиса Агакова-
Суринова пианисткӑпа пӗрле вӗсем юлашки вӑхӑтра те-
миҫе хутчен те тӗн юррисен концертне ирттерчӗҫ. Итле-
кенсем хапӑл туса ӑшшӑн йышӑнчӗҫ, пысӑк хак пачӗҫ ҫав 
юрӑ каҫӗсене. 

Юрӑҫӑ хӑйӗн ӑсталӑхне ӑшпиллӗн ҫамрӑк ӑрӑва 
парса хӑварасшӑн. Унӑн вӗренекенӗсем музыка учи-
лищинче, педагогика университетӗнчи музыка фа-
культетӗнче, Чӑваш патшалӑх университетӗнчи во
кал кафедринче ҫителӗклех. Вӗренсе тухнисем про-
фессилле хорсенче солистсем пулса ӗҫлеҫҫӗ. 

М.Мурзакова юрӑҫ хальхи вӑхӑтра та Оперӑпа 
балет театрӗнче чи кирлӗ, кӗтнӗ ӗҫтеш шутланать. 
Нумай ҫул хушши ҫут ӗмӗтлӗ ҫулӑр утнӑҫемӗн уҫӑл-
са пытӑр, ӑнӑҫу та хисеп сире, Мария Егоровна! 

ЧАВАШ ХАЛӐХӖ 
TATA МИҪЕ ҪУЛ 

ПУРӐНӖ? 
Г . ф е д о р о в а н « Ӗ м ӗ р ч и к к и с е н 

а н и . . . » с т а т й и н е / « Т . Д . » , 2 0 0 5 , 

Чӑваш пурнӑҫӗпе ҫыхӑннӑ кашни ҫынна ҫак ыйту 
пӑшӑрхантармасӑр тӑма пултараймасть. Нумай-ну-
май пултаруллӑ ҫынна канӑҫсӑрлантарнӑ вӑл. Кала-
пӑр, Раҫҫейри халӑх йышӗн юлашки ҫыравне пӑхсан, 
чӑваш йышӗ ҫӗр пин ытла чакнӑ. Ку вӑл, ахӑртне, хай-
сене чӑваш тесе ҫыртарнисен йышӗ. Ҫыртарманни-
сем тата, урӑх халӑх йышне ирӗлнисен йышӗ тата 
миҫе пин-ши? «Эпӗ чӑваш!» тесе, кӑкӑра ҫапса ӳлӗме 
ӗмӗтленсе пурӑнмалли хӗпӗртӗвӗ ҫукрах ӗнтӗ. 

Хальлӗхе чӑваш чӗлхи те, литератури те пур-ха. 
Темиҫе ҫул каярах чӑваш чӗлхипе ҫапӑнакан хаҫат-
журналсем ҫӗр пине яхӑн тухаканнисем те пурччӗ. 
Ҫавӑн чухне Беларусь литература кунӗсене ирттер-
ме килнӗ писательсем пирӗн тиражсене пӗлсен шалт! 
тӗлӗннӗччӗ. Хӑйсен вӗсен тиражӗсем ун чухне виҫӗ-
тӑватӑ пин еннелле кӑна капашатчӗҫ. Халӗ хамӑра 
ҫавнашкал хӗрхӳ шӑпа килсе ҫапрӗ иккен. Ҫакӑ пы-
сӑк инкек вӑл чӑваш хӑйӗн пуласлӑхӗпе пач ӗҫлемен-
нине кӑтартса парать. Тытса чарайӑпӑр-и ҫак анатал-
ла юхӑма? 

Эпир, чӑвашсем, хамӑрӑн чӑваш ачисене чӑваш 
ятпа мӑн кӑмӑлланма вӗрентейместпӗр. Эпир хамӑ-
рӑн историе те пӑтти-патти кӑна пӗлкелетпӗр. Чӑва-
ша чӑннипе питпе ҫаврӑнаймастпӑр. Мӗнле халӑх ик-
кенне пӗлес тесен, паллах, унӑн авалтан килекен ис-
торине те лайӑх пӗлмелле. Халӑхӑмӑр этемлӗх ҫурал-
нӑранпах, ахӑртне, пурӑнать вӗт-ха. Эппин ун исто-
рийӗ те пуян. Кун пек пӑшӑрханса калаҫни Чӑваш Пре-
зиденчӗн ҫуллен калакан Сӑмахӗнче те пурччӗ... Мӗн-
мӗн кирли, мӗн-мӗн ҫукки-ҫитменни пирки темӗн 
тӑршшӗ ҫырса кайма пулать. Ҫӗннине тума пайтах 
вӑхӑт кирлӗ. Халӗ эпӗ, ҫыравҫӑ пулсан та, тӗксӗм шу-
хӑшсемпе пурӑнатӑп. Культура шайӗ анса ларнӑ -
хаҫат-журнал тиражӗсем ячӗшӗн кӑна: халӑхне кирлӗ 
мар пулса пыраҫҫӗ вӗсем. Ачи-пӑчи чӑвашла мар, 
вырӑсла вуласа, ют ҫӗршыв савӑнӑҫӗпе ҫитӗнет; халӗ 
ӗмӗртен пирӗн тӗле ҫиткеленӗ халӑх йӑли-йӗрки сӳнсе 
ларнӑпа пӗрех, пулсан та вӗсем историллӗ декора-
цисем вырӑнӗнче кӑна, пӗр-пӗр ятарлӑ уяв тӗлне. 
Капла пурӑнса эпир хамӑра хамӑр чухӑнлататпӑр, ха-



мӑр пуянлӑха хамӑртан хамӑр вӑрлатпӑр. Мӗншӗн 
чӑвашӑмӑршӑн чӑваш чунӗпе ӗҫлемелле мар каш-
ми чӑвашӑн? Раҫҫей ҫӗршывӗн Чӑваш енӗ вӗт ку! 
Хальлӗхе чӑваш халӑхӗн ыран пурӑнаслӑхӗ питӗ 
|ӗтреллӗ. Ҫӗр ҫинчен ҫухалса пыракан халӑхӑн 
ҫыравҫисем пулӗ ӗнтӗ эпир? Ҫав телейсӗр шӑпа-
на хамӑр пурӑннӑ чухнех курас марччӗ... 

«Статьям вӗҫӗнче ҫакна калам. Проза ани рас-
нах философилӗх патне туртӑнчӗ, ӗмӗрхи ыйтусе-
не хускатма кӑмӑлларӗ», - тет хисеплӗ профессо-
рӑмӑр Георгий Федоров, чӑваш прозине пахаланӑ 
май, ҫыракансене кирлӗ чылай паха пӗтӗмлетӳсем 
туса. Халӑхӗ анаталла ҫул тытнӑ май чӑваш лите-
ратурине тӗпчекенсем те юлмарӗҫ темелле. Ҫав 
ӗҫри кулленхи ыйтусене хускатакансем пушшехте. 
Тавах Георгий Иосифовича,тӗпчевлӗ ҫак хура ӗҫре 
чакаланма ӳркенменшӗн. Ӗлӗкрех ку ӗҫе пайтах 
хутшӑнакан пурччӗ. Чухлатӑп-ха, ку ӗҫ - пархатар-
сӑр ӗҫ: ни укҫи, ни сумӗ темелле. 

Халӑх халсӑрланса, йӑшса ҫитнине кам малтан 
сисӗмлет? Паллах, ҫыракан ҫын. Ҫавӑнпа, ахӑрт-
не, хайлавсенче тӳпемпех вилӗм, масар, пӑтрав, 
ӳлӗмсӗрлӗх, пӳклелӗх. Ҫакна, ман шутпа, ҫыракан 
ҫын сисӗмлесе кӑна ҫыраять, яр! курса тӑрса, чӗри 
хӗссе килнӗ шайӗпе ҫырмасть. Пурнӑҫла вилӗм 
категорийӗ вӑл хӑех философиллӗ категори. 
Ҫавӑнпах, ахӑртне, чылай авторӑн хайлавӗсем 
философиллерех курӑнаҫҫӗ пулӗ. Тӗрӗссипе, 
вӗсенче чун тарӑхӑвӗ ҫеҫ, выртса макӑрас вырӑн-
не. Пирӗн тӗслӗхлӗ произведенисем пур. Хисеплӗ 
ят илме тивӗҫнисен те, ытларах тивӗҫменнисен. 
Чап чирӗ вӑл кӗрлеттерсе кӑна пырать ку чухнехи 
литература хутлӑхӗнче, вӗсене мӗншӗн пуҫ ҫапмал-
лине пӗлейместӗн тулӗк. Мӗнле ӑсталӑха вӗрен-
мелле-ши вӗсенчен? Хисеплӗ ят девальвацийӗ 
ӗнтӗ ку. Хӑйсене чыс тунӑ халӑхӗ ячӗпе унӑн хутне 
кӗрсе ҫыраясчӗ хӑть пӗр-ик япала. Ку юрӗ-ха, тем 
мар. Лайӑх ҫырнӑ япала, ӑста алли тахҫанах пал-
л ӑ . Халӑхӗ пурӑнсан пурӑнать вӑл. 

Чӑваш литературинче питӗ хальччен пулман 
япала вулас килет. Философиллӗ хайлав та ан пул-
тар вӑл, «пулмасла, пулма пултарайман эпизод-со
бытие сӑнлани» те ан пултӑр вӑл, чӗлхи те, вӑхӑчӗ 
те, ҫынни те пултӑр ҫав япалара, этеме пурӑнма 
виҫсе панӑ ҫӗр савӑнӑҫӗ те, ҫӗр пӳкли те пултӑр 
ҫав япалара. Пурӑнас килтӗр ҫав хайлава вуласан, 
чӑтӑмлӑ пулас килтӗр. Мӗнле илемлӗх мелӗсемпе 
ҫырса кӑтартмалла иккенне ӑна ӑсти хӑй пӗлет. 

Георгий Федоров статйинче тахҫанхи статьясен-
чи пек ҫыракана ӑс вӗрентсе калани ҫук, писателей 
хӑйӗн пултарулӑхӗнчен тухса пыракан пулӑмсене 
тӗпчени вырӑнлӑ. Патшалӑх ӗҫӗнче вӑй хунӑ ху-
шӑрах такама та вулама ӗлкӗрнӗ иккен вӑл. Ӳркен-
мен. Менторла сасси ҫук. Ку вӑл, паллах, унӑн ӗҫӗ-
ха. Писателе хӑйне усӑллӑ пулӗ-и вӑл ӳлӗмхи 
ӗҫӗнче - ку вӑл урӑх калаҫу. Паллах, Георгий Иоси
фович чӑваш прозинче юлашки ҫулсенче мӗн шӑт-

Чӑваш хапӑхб тата мцҫе ҫуп пурӑнё? 
са тухнине тӗпчет. Тӗпрен илсен, урӑх литерату
ра витӗмӗпе пиеленнӗ произведенисем урлӑ мар, 
чӑваш пурнӑҫӗ ҫуратнӑ хайлавсен хӑйсен хакӗпе 
тӗшӗклет, ҫав литературӑн тӗпеле килнӗ шухӑш-
не палӑртать. Чӑваш литературин пулӑм вӗҫҫӗн 
ҫеҫ ларас вӑхӑчӗ, чӑн та, хыҫа юлчӗ пулмалла. 
Малалла еплерех ҫӗкленӗ литературӑмӑр, сӑнар-
лӑ кунӑмӑр? Вӑл, паллах, тӑван чӑваш мӗнлерех 
аталанса кайнинчен те нумай килӗ. Тата писателен 
хӑйӗн пысӑк, тарӑн, сарлака пӗлӗвӗнчен. Тата 
тӑван литература мулӗ ҫине тӗревленнинчен. 
В.Рзай, С.Ялавин, Ю.Скворцов тата ыттисен пул-
тарулӑхне ӑша илнинчен. 

Георгий Федоровӑн ыйтуллӑ хайлавне тӗсесе-
рех вулатпӑр. «Чикӗ вӑл - хушӑ, ик ен хушшинчи 
шырлан, - тенӗ унта. - Ҫеҫпӗл те ҫаплах мар-и 
вара? XIX-XX ӗмӗрсен чикки (хушши) тӗлне пулнӑ 
ун трагедиллӗ шӑпи. Тӗнче кӗҫ шырлан пулса 
ҫурӑлса каяс тӗлте тӑнӑ вӑл, эпохӑн арканас, иш-
ӗлес хӑватне пӗтӗм шӑпипе, чӗррӗн, ыратуллӑн 
туйса. Паянхи роман-повсеть, калав-новелла та 
ҫав шырланлӑхӑн таппине сисӗмлӗн туйса илчӗ, 
ӑна ӗмӗрхи пурнӑҫ хакӗлӗ ишӗлсе анни пек хак-
ласа йышӑнчӗ. Парадокс мар-и вара? Тӑтӑш сӑ-
нарланнӑ Вилӗмпе Масар кун-ҫулӑн пиншер ҫул 
тарӑнӑшӗнчен килекен сӑвапӗ патне тавӑрчӗҫ эте
ме. Йывӑррӑн, тертлӗн ӑсласа илет герой ҫак 
лару-тӑрӑва, пысӑк ҫухатусене лексе. Ҫӗнӗ шанӑҫ-
па мал ӗмӗтлӗ перспектива ансат та ҫӑмӑл тупӑн-
маҫҫӗ иккен, вӗсене пӗтӗм пурнӑҫтӑршшӗпех шы-
рамалла». 

Черетлӗ шырлан урлӑ каҫса тепӗр ӗмӗре 
кӗтӗмӗр.Иртнӗ ӗмӗрти пек тӗнче кӗҫ шырлан пул
са ҫурӑлса каяс хӑрушлӑх ҫук халь, паллах. Сӗне-
кен илемлӗ пурнӑҫра тӗссӗрленме хыпаланакан 
чӑваш халӑхӗ ҫывӑх вӑхӑтра ирӗлсе пӗтес хӑруш-
лӑх пур вара. Пирӗн тӗллевӗмӗр - ҫав йӑтӑнса 
аннӑ хӑрушлӑха сирее яма пулӑшасси, ӑна паян
хи р о м а н - п о в е ҫ с е н ч е , к а л а в - н о в е л л ӑ с е н ч е 
илемлӗх мелӗсемпе ҫивӗчлетсе кӑтартасси, сӑ-
нарлӑхпа витӗмлесе суккӑррисен куҫӗсене уҫас-
си. Литература - куҫлӑ тӗлӗнтермӗш. Эпӗ пӗлнӗ 
тӑрӑх, Исландири кашни ҫын кунӗпе хӑй мӗн ӗҫле-
нине, киле таврӑнсан, шурӑ хут ҫине ҫырса хурать. 
Ахӑртне, ҫавӑнпах-тӑр ҫак ҫӗршывра литература 
енӗпе тухнӑ Нобель премийӗн лауреачӗсем те 
чылай. Аксиома: литература вӑйлӑ пулсан, халӑхӗ 
те вилӗмсӗр. Халӑхне вилӗмрен хӑтарса хӑвар-
тӑмӑр-тӑк ӗмӗр чиккисен анинче тӗттӗм каҫ мар, 
ҫутӑ кун кӑна пуле, ун чухне Георгий Федоров асӑн-
нӑ статйинче ҫапла калани те тӳрре килӗ: «Лите-
ратурӑмӑр пур, пурӑнать, ҫине тӑрсах ҫӗнӗ стиль, 
ҫӗнӗ сӑнарлӑх шырать, анчах ӗмӗрхи эстетика 
пулӑмӗсене те сая тумасть вал». 

Эппин вӑй патӑр, чӑваш халӑхӗ! 


